
ALBERT BUCOLLI - STORJE SUKSESI E 
NJË AFARISTIT SHQIPTAR NË GJERMANI

Z. Albert Bucolli është një emër i 
njohur dhe i respektuar në biznesin 
shqiptar të diasporës. Nga përshkrimi 
i tij, kuptohet se ai është një njeri me 
një disiplinë të jashtëzakonshme dhe 
një përkushtim të jashtëzakonshëm 
ndaj punës. Fillimet e tij, të cilat i ku-
jton me krenari dhe përulësi, janë një 
shembull i përkushtimit dhe sakrificës 
që ka bërë për të arritur në sukses.

Në vitin 2006, kur z. Bucolli nisi 
aktivitetin e tij në Gjermani, kishte 
shumë sfida përpara tij,  megjithatë, 
kurajo dhe përkushtimi, si dhe ndih-
ma e bashkëpunëtorëve, kanë qenë 
kyçe në arritjen e qëllimeve të tij. Ai 
e sheh punën si një satisfaksion dhe 
është falënderues për të mirat ma-
teriale, morale dhe shpirtërore që ka 
marrë nga puna e tij.

Angazhimi i z. Albert Bucolli në 
përmirësimin dhe zhvillimin e biznesit 
në Gjermani është një dëshmi  e suk-
sesit të tij dhe e aftësisë për të ndi-
kuar pozitivisht në mjedisin e biznesit. 
Ai është krenar si shqiptar të tregojë 
vlerat e komunitetit të tij, duke i bërë 
shembull për të tjerët përmes punës 
së palodhur dhe investimeve të vazh-
dueshme në afarizëm.

Me siguri, storja e tij është një in-
spirim dhe motivacion për shumë të 
tjerë dhe është një dëshmi e forcës 
dhe vizionit që mund të çojnë edhe 
në suksese në nivelin ndërkombëtar.

Revista “Mërgata”:  Z. Bucolli, mund të na 
flisni pak për veten tuaj? Ku jeni lindur dhe 
çfarë arsimimi keni marrë? Po ashtu, si ishte 
angazhimi juaj në UÇK?

Albert Bucolli:  Unë jam Albert Bucolli, i 
lindur në Poklek të Vjetër të Drenasit (Drenicë). 
Kam kryer shkollën fillore në Poklek të Vjetër 
dhe Gjimnazin në Drenas, në shkollën “Gjergj 
Kastrioti Skënderbeu”. Në vitin 1998, në moshën 
18-vjeçare, iu bashkova Ushtrisë Çlirimtare të 
Kosovës dhe shërbeva në „Brigadën e 114-
të Fehmi Lladrovci“ në Zonën Operative të 
Drenicës deri në fund të vitit 1999. Në luftë ishim 
edhe 23 ushtarë nga familja ime e ngushtë, Bu-
colli. Pas përfundimit të luftës, kam punuar në 
Ministrinë e Rendit Publik të asaj kohe nga viti 
2000 deri në vitin 2003.

Revista “Mërgata”: Në cilin vit keni emigruar 
në Gjermani dhe si ndodhi kjo?

Albert Bucolli: Kam emigruar në Gjerma-
ni më 17 korrik 2003. Dëshiroj të përmend se 
bileten e udhëtimit ma bleu djali i axhës, Blerim 
Bucolli, për të cilin jam shumë mirënjohës. Kur 
kam arritur në München, kam pasur vetëm 20 
euro në xhep.

Revista “Mërgata”: Sa ishte e vështirë të lar-
goheni nga familja dhe të emigroni?

Albert Bucolli: Ishte shumë e vështirë, sido-
mos të largohesha nga nëna, e cila gjithmonë 
më mbështeste dhe kishte frikë se mos nuk do 
të kthehesha më. Ajo më ndihmonte me copa 
buke gjatë shërbimit tim në Ushtrinë Çlirimtare 
të Kosovës dhe kishte shqetësime të thella për 
sigurinë time. Pas përfundimit të luftës, ishte një 
vendim i vështirë të largohesha nga familja për 
të kërkuar një jetë më të mirë në emigrim.

Revista “Mërgata”: Kur keni filluar të punoni 
në Gjermani, cilat ishin sfidat dhe vështirësitë 
kryesore?

Albert Bucolli: Në vitin 2003, kur kam ardhur 
në Gjermani, kishte një ligj që kërkonte dy vjet 
për të marrë leje pune. Gjatë kësaj periudhe, e 
kam shfrytëzuar kohën për të mësuar gjerman-
isht dhe për të ndjekur një shkollim në „Handw-
erkskammer Stuttgart“ për të fituar të drejtën 
për të hapur një kompani ndërtimi. Pas përfun-
dimit të shkollimit dhe marrjes së lejes, hapëm 
kompaninë e parë, „SGN BAU BUCOLLI“, në vitin 
2006. Pas një kohe, themeluam edhe kom-
paninë tjetër „Bucolli Maler & Stuckateur GmbH“, 
e cila kryen punimet në ndërtim komplet, nga 
fillimi deri në dorëzimin e çelësave.

Revista “Mërgata”:  Si lindi interesimi juaj 
për patundshmëri dhe çfarë rol luan kompa-
nia „Königs Villen Immobilien GmbH“ në këtë 
drejtim?

Albert Bucolli: Investimet e mia në pa-
tundshmëri janë një pasion i thellë që është rri-
tur me kalimin e kohës. Kur vendosa të hy në 
këtë fushë në vitin 2012, nuk e kisha qëllim të 
kompletohesha si sipërmarrës, pasi isha i kën-
aqur me aktivitetet e mia në „SGN Bau Bucolli“. 
Megjithatë, dëshira për tu marrë me veprim-
tarinë afariste, me patundshmëri u bë e fortë, 
dhe tani jam përkushtuar plotësisht në këtë 
sektor në realizimin e projekteve e mia të pa-
tundshmërisë.

Revista “Mërgata”:  Ju së fundmi keni blerë 
një hotel dhe jeni duke e rinovuar. Kur plani-
fikoni të bëni hapjen zyrtare?

Albert Bucolli: Po, në janar 2024, kemi blerë 
një zinxhir hotelesh nga një familje gjermane 
dhe jemi duke e rinovuar dhe dizajnuar. Do të 

INTERVISTË ME Z. ALBERT BUCOLLI, NJË PREJ 
AFARISTËVE TË SUKSESSHËM NË MËRGATË

lançojmë një markë të re për këtë zinxhir dhe 
do ta shtrijmë atë edhe në disa shtete të tjera 
të Evropës. Do t’ju informojmë me kohë për 
hapjen zyrtare, ku jeni të ftuar  edhe ju që të 
jeni pjesë e kësaj ngjarjeje të rëndësishme në 
rrugëtimin tim afarist.

Revista “Mërgata”: Nëse do të rendisnit 
pronat që keni në Gjermani, ku do ta vendos-
nit veten në këtë renditje?

Albert Bucolli: Do ta vendosja veten në 
vendin ku ndodhen njerëzit që punojnë dhe 
kontribuojnë. Nuk ka rëndësi rendi i numrave. 
Më e rëndësishme është që të ndjehesh i lum-
tur me punën që bën dhe të jesh i shpërblyer 
me përpjekjet dhe përkushtimin tuaj.

Revista “Mërgata”: Si ka ndikuar puna në 
botën e biznesit në ndryshimin tuaj personal?

Albert Bucolli: Mund të them se kam evolu-
ar, por nuk kam ndryshuar thelbësisht. Jam ende 
i njëjti njeri që mban fjalën, respekton familjen 
dhe miqtë dhe ushqen pasionet e tij me përku-
shtim, veçanërisht kur ato i shërbejnë klientëve 
dhe familjes time.

Revista “Mërgata”: Ju shohim gjithmonë 
të shoqëruar nga vëllai juaj, Arianiti. Çfarë roli 
luan ai në iniciativat tuaja?

Albert Bucolli: Arianiti dhe unë kemi kaluar 
27 vite së bashku, që nga mosha 13 vjeçare. Kemi 
punuar krah për krah dhe kemi përballuar çdo 
vështirësi së bashku. Kemi një lidhje të veçantë 
dhe nuk mund të ndaheshim nga njëri-tjetri. 
Jam me fat që kam një vëlla me karakter të fortë 
që më mbështet me sinqeritet dhe përkushtim 
në çdo ide. Po ashtu, kam edhe vëllanë e vogël, 
Taulantin, që gjithashtu na mbështet dhe na 
ndihmon shumë në biznes.

Revista “Mërgata”: Si i konsideroni mar-
rëdhëniet me bashkëpunëtorët dhe punon-
jësit tuaj?

Albert Bucolli: I konsideroj shumë të rëndë-
sishëm dhe kam një raport të fortë motivimi 
dhe vlerësimi me ata që mbështesin vizionin 
dhe investimet e mia në kompani. Shpresoj që 
ata më shohin si një mik me të cilin mund të ko-
munikojnë hapur, pavarësisht kërkesave të larta 
që kam, të cilat i aplikoj edhe ndaj vetes time, jo 
vetëm ndaj tyre.

Revista “Mërgata”: Cili është sekreti i sukse-
sit tuaj, z. Albert Bucolli?

Albert Bucolli: Sekreti është puna e palod-
hur. Filloj ditën në orën 7:00 të mëngjesit dhe e 
mbyll pas mesnatës. Kam një disiplinë të fortë 
në punë dhe përpiqem të jem një model për 
bashkëpunëtorët e mi, të cilët fatmirësisht e 
kanë vlerësuar këtë përkushtim dhe më kanë 
mbështetur.

Revista “Mërgata”: Ju jeni gjithashtu një 
kontribuues i madh në aksionet humanitare 
dhe ngjarjet kulturore. Çfarë ju motivon për 
këtë angazhim?

Albert Bucolli: Familja ime, sidomos nëna 
ime, është burimi i motivimit tim për të ndihmuar 
të tjerët. Më ka mësuar që të ndihmojmë ata në 
nevojë dhe kjo është diçka që do të vazhdoj ta 
bëj gjithmonë.

Revista “Mërgata”: Në fund, cili është me-
sazhi juaj për lexuesit e Revistës “MËRGATA” 
në Gjermani?

Albert Bucolli: Jeta është e lidhur ngushtë 
me familjen dhe punën. Fëmijët janë gjykatësit 
tanë më të mirë dhe ai që e kupton rëndësinë e 
punës së ndershme është gjithashtu i gatshëm 
të përballojë sfida të mëdha. Unë vazhdoj të 
mbaj betimin e dhënë në vitin 1998 për të kon-
tribuar për atdheun tim, dhe besoj se ky duhet 
jetë mesazh dhe obligim për të gjithë bashkat-
dhetarët tanë që punojnë dhe jetojnë në Gjer-
mani.

Intervistoi: Argjend Hasani

KÖNIGS VILLEN IMMOBILIEN GMBH – 
EKSPERTË NË MENAXHIMIN E PASURIVE 

DHE KUJDESIN PËR NDËRTESAT

Königs Villen Immobilien GmbH është 
një kompani e njohur në industrinë e pa-
surive të paluajtshme dhe menaxhimit të 
objekteve, duke ofruar shërbime të cilësisë 
së lartë për pronarët e ndërtesave rezi-
denciale dhe komerciale në Gjermani. Me 
një përvojë të gjatë në treg dhe një ekip 
të kualifikuar, ne jemi të specializuar në 
çdo aspekt të menaxhimit të objekteve, 
nga mirëmbajtja e përgjithshme deri te ri-
parimet dhe përmirësimet teknike.

Në Königs Villen Immobilien GmbH, 
qëllimi ynë kryesor është të sigurojmë që 
çdo pronë të ruajë vlerën e saj dhe të of-
rojë një mjedis të sigurt dhe funksional për 
banorët dhe përdoruesit. Ne ofrojmë një 
gamë të gjerë shërbimesh, duke përfshirë 
mirëmbajtjen e përditshme të sistemeve 
teknike, pastrimin e përhershëm të zonave 
të brendshme dhe të jashtme, si dhe me-
naxhimin e riparimeve dhe emergjencave.

Si një partner i besueshëm për pronarët 
e pronave dhe investitorët, Königs Villen 
Immobilien GmbH është e përkushtuar për 
të ofruar një shërbim të personalizuar që 
plotëson nevojat dhe kërkesat specifike të 
çdo klienti. Ne përdorim teknologji mod-
erne dhe një qasje proaktive për të iden-
tifikuar dhe zgjidhur çështjet para se ato të 
shndërrohen në probleme të mëdha, duke 
kursyer kohë dhe para për klientët tanë.

Përveç kësaj, ekipi ynë është gjithmonë 
në dispozicion për të ofruar këshilla profe-
sionale mbi çështjet e menaxhimit të pa-
surive, duke përfshirë optimizimin e kostove 
operative dhe përmirësimet e mundshme 
që mund të rrisin efikasitetin dhe komod-
itetin e ndërtesave.

Në Königs Villen Immobilien GmbH, ne 
besojmë në transparencë, profesionalizëm 
dhe cilësi të qëndrueshme. Kjo qasje na ka 
bërë një nga kompanitë më të respektuara 
në sektorin e menaxhimit të objekteve në 
Gjermani.

Dipl.Arkitekte 

ALBA KRASNIQI
Pasioni ynë është dizajnimi

„deAlba Arch“, e specializuar në transformimin 
e hapësirave përmes arkitekturës inovative dhe 

kreativitetit të dizajnit

Gjatë viteve të fundit, unë Alba Krasniqi, si 
arkitekte profesioniste kam qenë në gjendje të 
demonstroj, dhe të implementoj në mënyrë 
profesionale kreativitetin tim për një dizajn 
miqësor, konform dëshirave dhe kërkesave të 
klijentëve dhe mjedisit.

Stafi i zyrës tonë në „deAlba Arch“, jemi 
të specializuar në transformimin e hapësir-
ave përmes arkitekturës inovative dhe dizajnit 
të brendshëm që lidhë sofistikimin estetik me 
funksionalitetin praktik. Qasja jonë karakterizo-
het nga një vëmendje e përpiktë ndaj detajeve 
dhe një përkushtim për të krijuar mjedise që nuk 
janë vetëm vizualisht mahnitëse, por gjithashtu 
përmirësojnë mënyrën se si njerëzit jetojnë dhe 
punojnë. Ne krenohemi me integrimin e prak-
tikave të qëndrueshme dhe teknologjisë më të 
avancuar për të ofruar projekte që janë mod-
erne me fokus në materialet dhe produktet me 
cilësi të lartë, natyrale dhe të riciklueshme.

Ne si ekip, përpiqemi të zhvillojmë zgjidhje 
të përsonalizuara në të gjitha fazat e shërbimit 
për projektet, qofshin ato publike apo private, 
duke pasqyruar përkushtimin tonë ndaj përsos-
mërisë dhe pasionit tonë për të shtyrë kufijtë e 
dizajnit. 

 Dizajni modern karakterizohet nga një este-
tikë e pastër, e hijshme që thekson thjeshtësinë, 
funksionalitetin dhe një integrim të qetë me 
mjedisin përreth. Ky stil arkitektonik vazhdon 
të ndikoj në hartimin bashkëkohor të banimit. 
Shtëpitë moderne që i dizajnojmë ne janë të 
njohura për linjat e tyre të drejta dhe të pas-
tra. Linjat horizontale dhe vertikale që shpesh 
theksohen duke krijuar një ndjenjë ekuilibri dhe 
harmonie. 

Ne kemi realizuar me sukses punime në 
Landin Baden-Würtenberg të Gjermanisë, ku 
kemi realizuar implementimin e dizajnimin të 
klasit të mesëm dhe të lartë në sektorin e ob-
jekteve hoteliere. Në Stuttgart të Gjermanisë, në 
Basel të Zvicres dhe në Kroaci kemi punuar dhe 
dizajnuar vila, dyqane mode, shtëpi banimi, etj.

Poashtu kemi realizuar shumë dizajne në 
kryeqytet, Prishtinë si dhe në tërë Kosovën.

Me respekt  Alba Krasniqi Akitekte e diplomuar

Dhoma e gjumit Kuzhina

Banjo Banjo 

Pasioni ynë është dizajnimi

Dhoma e madhe Tryezaria

Prof. Dr. med. Dr. phil. Halil 
Krasniqi, kirurg dhe zbulues 
shkencor, themelues i klinikes va-
skulare në spitalin gjerman, ka lin-
dur në Pejë ku perfundoi shkollën 
fillore dhe ate të mesme. Kurse 
shkollen e mjekësisë e mbaroi në 
Mitrovicë.  Pas diplomimit në stu-
dimet e para në Fakultetin Klinik 
te Defektologjisë në Universitetin 
Filozofik, ka vazhduar studimet 
ne Mjekësinë humane dhe është 
diplomuar në Fakultetin e Mjekë-
sisë në Universitetin Heinrich 
Heine në Düsseldorf në vitin 1998.

Specializimin e Kirurgjisë së 
Përgjithshme, Krasniqi e përfun-
doi në Klinikën Universitare të 
Kirurgjisë nën oput të Prof. Dr. Dr. 
Dr. Röher, kurse Specializimin e 
Kirurgjisë Vaskulare po në të një-
jtën klinikë Universitare nën opu-
tin e Prof. Dr. Dr. Dr. W. Sandmann.

Prof. Krasniqi posedon mbi 
16 specializime dhe ka diplomuar 
në dy Fakultete duke mbrojtur dy 
doktoratura shkencore në fushën 
e Kirurgjisë Vaskulare, në Fakulte-
tin e Mjekësisë në Universitetin e 
Düsseldorfit, në Fakultetin Filo-
zofik me vazhdim akademik të 
Profesorit të shkencave të kiru-
rgjisë.

Në vazhdim Profesori mbaroi 
specializime të shumta pas uni-
versitare si ato për trajtimet Inter-
vencionale dhe Endovaskulare si 
Specialist Endovaskular dhe Kiru-
rg Endovaskular në Düsseldorf 
dhe Berlin, me super specijalizim 
të Radiologjisë Intervente.

Specializimet e më-
tutjeshme vazhduan 
edhe në shkenca tjera 

medicionale sikur diplomimi në 
shkencat e Sexualitetit, shken-
cat e Psikologjisë familjare si dhe 
specializimeve të tjera në traj-
timet kirurgjike Hibride.

Ekspert i Kirurgjisë, i vlerësu-
ar nga shkenca Gjermani si Shef 
i Klinikës Vaskulare dhe Kirurg-
jisë së Përgjithshme në Spitalin 
St. Willehand në Wilhelmshaven, 
degë Univerzitare e Universitetit 
Carl von Ossietzky në Oldenburg, 
karrierën e tij e vazhdoi ai gjatë 
pozitës si Drejtor i kirurgjisë vasku-
lare në St. Johannes Hospital në 
Varel. Së fundi Profesor Krasniqi 
ishte Shef i kirurgjisë vaskulare në 
Helios Klinikum në Pforzheim. Tani 
Krasniqi është Drejtor i Klinikës së 
Kirurgjisë së Përgjithshme, Vasku-
lare dhe Estetike „Chirurgie Kras-
niqi“ në Calw të Gjermanisë.

Si Docent ligjërues i Kirurgjisë 
në Fakultetin e mjekësisë në Uni-
versitetin Heinrich Heine në Düs-
seldorf, në Universitetin Carl von 

Ossietzky në Oldenburg, në Uni-
versitetin Ruprecht Karls në Hei-
delberg dhe së fundi në Kolegjin 
UBT Univerzitetin e Shkencave, 
Biznesit dhe teknologjis në Prisht-
inë, Kosovë, Profesor Halil Krasniqi 
është korife i mbështetjes shken-
core në Evropë.

Krasniqi zbuloi shifken Bidi-
rektionale në vitin 2020, ku fitoi 
vendin e katërt në garat e zbu-
limeve shkencore nga çmimi 
Arthur Fischer në Stuttgart dhe 
është vlerësuar ndër 10 zbulimet 
më të mira shkencore nga 200 
shkencëtar të Gjermanisë. Zbulimi 
i Shifkes  KRASSA është patentu-
ar me patentën e nivelit botëror 
numër 20 2018 107 159. Shifka 
KRASSA përdoret nga disa disipli-
na mjekësore të cilat trajtojnë së-
mundjet vaskulare me metodën 
intervencionale dhe atë endo-
vaskulare. Shërben për hyrjen në 
Arterie dhe Vena. Kirurgët vasku-
lar, Kardiologët, Radiologët, Angi-
ologët mund ta përdorin shifken 
duke marr parasysh ekspertizën e 
tyre në trajtimin vaskular.

PROF. DR. MED. DR. PHIL. 

HALIL KRASNIQI
 KIRURG DHE ZBULUES SHKENCOR

Eksperti vaskular për herë 
të parë në historinë e kirurgjisë 
vaskulare në Kosovë, implantoi 
Stentprotezat në Aortën Torakale, 
Abdominale dhe në Arteriet e 
veshkave. Gjithashtu në vitin 2016 
ai trajtoi me metodën interven-
cionale Aneurizmen e A. Subcla-
via mbi 12 cm.

Në vitin 2015 Krasniqi përdori 
për herën e parë trajtimin e Ve-
nave të sëmura me RFITT (Radiof-
requenz termo terapi bipolare) 
duke e etabluar këtë metodë në 
Kosovë dhe Shqipëri.

Në vitin 2016, Profesor Kras-
niqi implantoi Prothese e parë 
Aortobiiliacale në Kosovë, tek një 
pacient 62 vjeçar me Aneurizmen 
Abdominale mbi 11 cm. Pas këtij 
trajtimi vazhduan edhe trajtimet 
tjera të patologjisë së Aortes su-
pra dhe infrarenale.

Në vitin 2017 ai trajtoi me TE-
VAR një 57 vjeçar me Dissekacion 
të Aortës Thorakoabdominale për 
herë të parë në Kosovë. Pas këtij 
trajtimi vazhduan edhe trajtimet 
tjera Endovaskulare të patologjisë 
së Aortës Torakale, Aneurizmës 
dhe Disekacionit.

Në vitin 2018 Krasniqi gjithash-
tu për herë të parë në Kosovë Im-
plantoi Stentet në Arteriet renale 
tek pacienti 15 vjeçar me tandem 
stenoz dyfishe renale. Në vitin 2021  
implementoi në Kosovë Krasniqi, 
trajtimin e sëmundjeve të venave 
me ngjitës biologjik VenaSeal.

Krasniqi, është Profesor i 
Kirurgjisë në UBT, Prishtinë dhe 
ekspert, Kirurg i Përgjithshëm 
dhe Kirurg Vaskular në Kosovë. 
Obligimi dhe aktiviteti i tij mjekë-
sor vazhdon me vite edhe në 
spitalet e vendlindjes në Prishtinë.

Aktualisht Prof. Dr. Dr. Halil 
Krasniqi ka kryer mbi 28.000 op-
eracione nga Kirurgjia e Përg-
jithshme, Vaskulare, Ortopedike, 
Gjinekologjike, Estetike etj.

Kurse specializimet dhe titujt 
shkencor të arritur me diplomime 
në fakultetet përkatëse i përfun-
doi me afate shkencore. Ai ështe 
Autor i disa librave shkencore, fe-
tare, politike, letrare dhe anëtar i 
disa shoqatave shkencore dhe 
teknologjike i cili kontribon rreg-
ullisht me shkrime, publikime dhe 
evidenca te trajtimit. 

Përgjatë aktiviteteve shken-
core Profesor Krasniqi obligohet 
edhe me shkencat politike dhe 
është politikan, deputet  komunal 
i partis së pamvarur politike (FWV) 
në vendbanimin e tij në Gjermani.

Shkruan Abdullah Troshupa

HAVA BEKTESHI, 
AMBASADORE 

E KULTURËS 
SHQIPTAR NË 

GJERMANI

Hava Bekteshi u lind në 
Gostivar-Maqedonia e 

Veriut. Ajo është një shqiptare 
e suksesshme e cila që nga 
viti 1993 jeton në Hamburg të 
Gjermanisë. Përtej profesionit 
të saj si ekonomiste dhe më-
suese e gjuhës gjermane (stu-
dimet i mbaroi në Universitetin 
e Hamburgut), ajo tani është 
bërë shumë e njohur për pub-
likun gjerman dhe shqiptar, 
përmes instrumentit muzikor 
të çiftelisë. Nga viti 2010, duke 

parë interesimin publikut të 
Hamburgut për çiftelinë, Hava 
filloi te merret më intensivisht 
e tanimë edhe profesionalisht 
me aktrim (Deutsches Schaus-
pielhaus) dhe shfaqje muziko-
re me instrumentin popullor 
çiftelinë, duke u angazhuar 
kështu edhe nëpër festivale të 
shumta gjermane dhe ndër-
kombëtare, ku paraqitjet e 
saj filluan të bëjnë bujë nëpër 
shumë medie.  

Hava Bekteshi, në këtë 
mënyrë të veçantë e për-
faqësoi melosin dhe kulturën 
shqiptare në shumë vende 
evropiane dhe nxiti kuriozitet 
e adhurim për instrumentin 
kombëtar shqiptar. Nga kjo 
befasi e këndshme, rrodhën 
edhe bashkëpunime të tjera 
për shfaqje të koncerteve të 
shumta me artistë ndërkom-
bëtar nga zhanret e ndryshme 
muzikore, si elektro, psychade-
lic, jazz, pop, oriental, etj. Në 

vitin 2017 realizoi edhe një al-
bum me dy këngë “Bukurosh-
ja e Lales” dhe “Delay” në sti-
lin ÇIFTELI-PSYCHADELIC, me 
një grup të djemve gjermanë 
të grupit “Love Songs”. Ndër 
projektet më të rëndësishme 
të karrierës së saj, është edhe 
performimi vjetor në projektet 
e Deutsches Schauspielhaus 
(Teatri Gjerman i Hamburgut), 
ku ajo e përfaqëson me din-
jitet kulturën shqiptare, përmes 

tingujve të çiftelisë, dhe si 
kulmi i të gjithë këtij sukse-
si, është performimi i këngës 
së saj shqipe, “Tingellon teli i 
çiftelisë”, në Elbfilharmoninë 
e Hamburgut, ku ajo e për-
faqësoi komunitetin shqiptar 
me 25 maj 2019, para 2.500 
shikuesve, në sallën e madhe 
të filharmonisë gjatë koncertit 
“Stadtlied”, i cili u transmetua 
edhe nëpër shumë televizione 
dhe medie të ndryshme gjer-
mane.  Pjesëmarrja e Hava 
Bekteshit ne Elbfilharmoninë 
e Hamburgut, i la përshtypje 
edhe Televizionit të njohur 
gjerman RTL-Nord, ku ajo u 
përzgjodh si protagonistja 
kryesore e shfaqjes dhe aty u 
prezantua me këngën shqipe 
dhe kryesisht me instrumen-
tin e çiftelisë. 

Hava është tani pjesë e 
Elbphilharmonisë, ku aty an-
gazhohet në shumë projek-
te, si instrumentiste me çifteli 
dhe këngëtare.

Çiftelia e Havës bën një 
jehonë që tërheqë vëmend-
jen e adhuruesve muzikorë 
dhe është bërë pjesë e pan-
dashme e teatrit dhe film-
it gjerman.  Hava Bekteshi 
viteve të fundit ka qenë e 
ftuar të jetë pjesëmarrëse si 
konkurruese nëpër festiva-
le mbarëkombëtare, ku edhe 
është nderuar dhe dekoruar 
me disa nga çmimet:

•	 -Festivali Folklorik “I këndojmë lirisë” Edicioni i 19-
të, Klinë-Kosovë; Debutanti më e mirë e Festivalit 
(8 qershor 2019)

•	 -Festivali Tradicional kombëtar Folklorik “Anadrinia 
Jehon 2018” Edicioni i 17-të;  

•	 Çmimi: Muhamet Malsori si këngëtarja me e mirë 
e festivalit. 

•	 -Festivali Folklorik gjithëkombëtar “RAPSODIA 
SHQIPTARE” Skenderaj; 

•	 Debutantja më e mirë e festivalit Festa e Plisit të 
bardhë. 

•	 -Shoqata “Bytyçi”, Tiranë, vitin 2014 mori vendimin 
të ndaj çmimin me titullin artistik “Fatime Sokoli, 
Bilbili këngës në Malësi të Gjakovës”.

•	 -Shoqata mbarëkombëtare”Bytyçi” në Tiranë 
Prizren ndau Mirënjohje Speciale për punën, an-
gazhimin dhe kontributin e dhënë me vite.

•	 -Certificate of Appreciation awarded to: Hava Bek-
teshi for her artistic performance at the Confer-
ence “Albanian DREAMin & LEAPin 2020” 

•	 -Festivali Poetik mbarëkombëtar “Flakadani i ku-
jtesës” -Mirënjohje për pjesëmarrjen artistike me 
Çifteli

•	 EtnoFest Edicioni i 9-të; 

•	 -Mirënjohje për kontributin e dhënë gjatë festivalit 
me Përformancë me këngë dhe çifteli RTV- Fes-
tina; 

•	 -Mirënjohje për pjesëmarrjen online në Festivalin e 
Folklorit “Sofra Shqiptare 2020”.

Fotot i realizuan: Kai Bienert, Christian Bartsch,  
Gesche Jäger, Claudia Höhne, Alaa Taliaa



Diplom-Betriebswirt Jahir Kryeziu
Steuerberater
Bockenheimer Anlage 46
60322 Frankfurt am Main 

Tel.: +49 69 505064150
info@kanzlei-riedberg.de
www.kanzlei-riedberg.de

Shërbimet kryesore ligjore, ta�mit dhe kontabilite�t përfshijnë:

·     Asistencë ligjore biznesi
·     Ngritje biznesi
·     Har�m kontratash, kontrata për punonjësit dhe kontrata tjera të biznesit
·     Asistencë në zba�m dhe menaxhim të kontratës
·     Udhëzim-zba�m për ta�met
·     Zgjidhje të strukturimit të ta�meve
·     Shërbime të këshillimit të transferimit të çmimeve
·     Regjistrim biznesi
·     Shërbime pajtueshmërie ta�mi
·     Ta�m në të ardhura të korporatës
·     Shërbime të pajtueshmërisë së TVSh-së
·     Shërbime të pajtueshmërisë të ta�meve personale
·     Shërbime kontabilite�
·     Shërbime pagash
·     Procedim të dhënash
·     Përga�tje raportesh financiare.

DOKTOR HAMIT MANXHOLLI, MJEKU I 
SUKSESSHËM SHQIPTAR  NË GJERMANI

Nga Kosova për në Gjer-
mani kanë emigruar 

shumë kuadro profesionale 
për shkaqe ekonomike dhe 
politike, po ashtu edhe nga fu-
sha e shëndetësisë. I tillë është 
edhe migrimi i mjekut Dr. 
Hamit Manxholli nga Mikush-
nica e komunës së Skenderajt.

Hamit Manxholli shkollën 
fillore e mbaroi ne Prekaz të 
Epërm, ndërsa të mesmen në 
Skenderaj. Studimet i ndoqi 
deri në semestrin e nëntë në 
Fakultetin e Mjekësisë në UP-

së në Prishtinë. Pas mbylljes 
së Universitetit të Prishtinës 
në mënyrë të dhunshme nga 
forcat serbe, në vitin 1992, u de-
tyrua t’i vazhdojë dy vitet e tjera 
në Shqipëri, ku edhe diplomoi 
në Universitetin e Tiranës - (UT) 
në Tiranë.

Dr. Hamit Manxholli, filli-
misht mërgoi për disa vite në 
Zvicër, afër Zürichut, dhe më 
vonë u vendos në qytetin Pas-
sau të Republikës Federale 
të Gjermanisë. Mjeku, Hamit 
Manxholli, disa vite ka punuar 

në Kirurgji të Përgjithshme, Va-
skulare e Traumatologji e më 
vonë në Mjekësinë Interne, deri 
në specializimin e tij si Internist 
në vitin 2014. Nga viti 2017, Dr. 
Manxholli profesionin e mje-
kut e bën si i pavarur në Ordi-
nancën Internistike dr. Hamit 
Manxholli, si mjek familjar dhe 
internist, ku njëkohësisht edhe 
bashkëshortja e tij punon si in-
fermiere.

HAMIT MANXHOLLI



 MËRGATA SHQIPTARE NË GJERMANI                                             www.mergata-info.de                                                 

Revista MËRGATA   15

Pacientë të shumtë, si 
gjermanë, shqiptarë dhe të 
nacionaliteteve të tjera, të 
cilat i kryejnë vizitat e tyre në 
ordinancën e mjekut Ham-
it Manxholli janë të kënaqur 
me shërbimet e ofruara nga 
ai dhe stafi i mrekullueshëm 
shëndetësor në këtë ordi-
nancë.

Mikpritja, profesionalizmi, 
empatia e Dr. Hamit Manx-
hollit, si dhe përkujdesi i stafit 
shëndetësor ndaj pacientëve, 
e sidomos tani në kohë 
pandemie, ka rritur imazhin e 
kësaj ordinance, gjë që është 
bërë një rritje enorme të 
vizitave shëndetësoredhe ka 
rritur po ashtu edhe numrin e 
pacientëve në përgjithësi.

Kredibiliteti dhe autoriteti 
i Dr. Hamit Manxhollit, e sido-
mos sukseset e tij, mërgatën 

shqiptare në Passau dhe rre-
thinë si dhe në tërë Gjer-
maninë e bëjnë krenar.

Doktor Hamit Manxholli 
është i martuar me Mirsijen, 
e cila me profesion është in-
fermiere dhe kanë tre fëmi-
jëve. Vajza e madhe Fjolla 20 
vjeçare, studion Biznes-Infor-
matikë në Universitet, kurse 
vajza e dytë, Florentina 18 
vjeçare dhe djali Floriani në 
Gjimnaz në Passau.

Mjekut të suksesshëm 
shqiptar në Gjermani, dok-
tor Hamit Manxhollit i uro-
jmë suksese të mëtutjeshme 
në profesionin dhe misionin 
humanitar në shërbim të pa-
cientëve.

Dr. Hamit Manxholli me stafin e tij në Ordinancën 
Internistike

Doktor Hamit Manxholli me familjen e tij

Përpjekjet për të rihapur 
shkollën shqipe në Heilbronn 
nuk ishin edhe aq të lehta, 
mirëpo me vullnetin dhe me 
një iniciativë krejtësisht veta-
nake, veprimtari dhe shkrim-
tari Lulzim Osmanaj arriti që 
brenda një kohe të shkurtër 
të organizoj dhe të i ftoj  dh-
jetëra mërgimtarë rreth ve-
tes dhe të shpalos planin e 
tij para komunitetit shqiptar 
por edhe para zyrtarëve të 
Konzullatës së Republikës së 
Kosoves në Stuttgart.

Ai me gjithë sakrificën 
dhe vullnetin e palodhshëm 
të një atdhetari dhe veprim-
tari të shquar shqiptar, arriti që 
brenda një kohë të shkurtër, 
brenda një viti të hap tri para-
lele të shkollës shqipe në Hei-
lbronn. 

Çdo gjë kishte filluar duke 
diskutuar me mërgatën shqip-
tare, sidomos me prindërit, 
me fëmijët u bisedua me 
njëri-tjetrin për mundësinë e 
rihapjes së shkollës shqipe i 
dhe për fuqizimin e Shoqatës 

BESA dhe bashkimin e shqip-
tarëve dhe gjetjen e kuadrove 
të reja.

Me 08.02.2023 në ambi-
entet e Restaurantit shqiptarë 
„Oda“ në Heilbronn, u mbajt 
takimi i shumë pritur, ku u dis-
kutuan hapat e mëtejme rreth 
rihapjes së mësimit plotësues. 
Pjesmarrës në këtë organizim 
ishin zyrtarët e Konzullatës 
së Republikës së Kosovës, në 
krye me konzullen Lumtu-
rie Lipoveci dhe zv. konzullin 
Gramoz Berisha me seli në 
Stuttgart, ku edhe treguan 
mbështetje por edhe për-
vojat mbi punën dhe hapat 
që duhet ndërmarrim për 
shkollën shqipe

Iniciatori dhe veprim-
tari Lulzim Osmanaj pas këtij 
takimi të frytshëm, troki-
ti derë më derë në shkol-
lat gjermane në Heilbronn 
dhe rrëthinë, duke kërkuar 
një klasë për mbarvatjen e 
mësimit plotësues shqip. 
Shkolla „Grünewaldschule“ 
në Böckingen të Heilbron-

nit, ku drejtoresha e shkollës 
Eva Happold, ishte ajo që of-
roj bashkëpunim dha dritën 
e gjelbërt për mbarvajtjën e 
mësimit.

Me 24 mars 2023 pas një 
aktiviteti të bujshëm Këshil-
li Organizativ në krye me 
shkrimtarin dhe studiuesin 
Lulzim Osmanaj arritën ta ri-
hapin shkollën me mësim në 
gjuhën shqipe. Ishte ditë e 
premte me diell prindërit të 
shoqëruar me fëmijët e tyre 
për në shkollë me mësim në 
gjuhën shqipe, shumica prej 
tyre në dorë mbanin buqeta 
me lule si shenjë nderi dhe 
respekti për mësuesin Lulzim 
dhe konsullen Lumturie Lipov-
eci. Nga shumica e prindërve 
vlenë të përmenden dy më-
sues dhe veteranë të arsimit, 
z.Skender Alimetaj dhe z.Abaz 
Imeri, një veprimtar i palod-
hur kudo që e kërkon nevoja, 
nuk heziton të jetë prezent 
dhe të ndihmoj për çdo nev-
ojë, si materialisht apo edhe 
në organizime të ndryshme 
për çështje kombëtare. Cen 
Berisha, apo siç e quajmë 
ne në Heilbron “Dardani”, e 
solli mbesën në shkollë dhe 
shumë prindër tjerë me fëmi-
jët e tyre bënë që ky fillim të 
jetë i mbarë. Duke parë inter-
esimin e madhë të prindërve 
shqiptarë për fëmijët e tyre, u 
pa e udhës qe të hapet edhe 
paralelja e dytë në „Schil-
erschule“, po në Heilbronn. 
Ndërsa, me 26. 04. 2024 duke 
mos u ndalur, Shkollës Shqipe 
„Rilindja“ iu shtua edhe një 
paralele e trëtë e mësimit 
plotësues në „Rosenauschule“ 
në Heilbronn.

SHKOLLA SHQIPE “RILINDJA”  
NË HEILBRONN

Në prani të Konzullit të 
Republikës së Kosovës në 
Stuttgart z.Hamdi Berbatov-
ci dhe zv.Konzullit Gramoz 
S. Berisha, u hap paralelja e 
tretë të mësimit plotësues 
në „Rosenauschule“. E pran-
ishme ishte mësuesja në 
Grünerwaldschule, zonja Raza 
Llugaxhiu Vranovci, mësuesi 
Tasim Refki Kryeziu, prindër, 
nxënës, veteranë të arsimit, si 
Skender Alimetaj, Abaz Imeri, 
njështu dhe kryetari i shoqa-
tës „BESA“, Besnik Thaqi, si dhe 
Erblin Lekaj, kryetar i Këshil-
lit të Prindërve në Heilbronn. 
Mësueses së re Verona Kas-
trati iu uruan punë të mbarë 
dhe suksese në të ardhmen. 
Konzulli Hamdi Berbatovci, 
për nxënësit kishte sjellur tek-
stet shkollore, njëherit Erblin 
Lekaj shpërndau dhurata dhe 
buqeta të bukura me lule.

Numri i nxënësve për mo-
mentin në tri paralelet ku po 
mbahet mësimi plotësues në 
gjuhën shqipe është mbi 60-
të nxënës, dhe dita e ditës po 
shtohet, gjithashtu po shto-
hen edhe kërkesat për hapjen 
e pikave tjera me mësim në 
gjuhën shqipe edhe në rre-
thinën e Helbronnit.

Me angazhime të për-
bashkët arrihen rezultate që 
inkurajojnë fëmijët tanë për 
suksese të mëtutjeshme. 
Kështu që Këshilli i Prindërve 
falënderon të gjithë ata që 
ndihmuan dhe po ndihmojnë 
për funksionimin e shkollës 
me mësim në gjuhën shqipe 
në Heilbronn, shkollë kjo që 
tani e mbanë emrin “R I L I N 
D J A”.

Gani Kryeziu



www.mergata-info.de                                                  MËRGATA SHQIPTARE NË GJERMANI

18   Revista MËRGATA 

Shkruan: Musa Mulolli

BIBË NOKAJ, VEPRIMTAR I DALLUAR NË 
MËRGATËN SHQIPTARE NË GJERMANI

Bibë Nokaj u lind më 
23. 05.1948 në Mar-

mull të Gjakovës. Shkollimin 
e mbaroi në Bishtazhin. Në 
vitin 1970 emigroi në Gjer-
mani, ku jeton edhe sot 
me bashkëshorten dhe tre 
djemtë. 

Pas emigrimit në Gjer-
mani edhe z. Bib Nokaj sikur 
e gjithë mërgata nuk qën-
dron duarkryq. Ai u mobi-
lizua dhe iu rrek organizimit 
të aktiviteteve atdhetare në 
radhë të parë sensibilizimin 
e qytetarëve dhe struk-
turave shtetërore gjermane 
për kauzën tonë shqiptare 

në Kosovë, si dhe mbështet-
jen e gjithmbarshme të at-
dheut. Burgosjet, represioni 
dhe mohimi i të drejtave të 
shqiptarëve në Kosovë, sh-
kaktoj protesta tek mërgata 
shqiptare në Gjermani, ku z. 
Bibë Nokaj ishte pjesëmar-
rës i rregullit e shpesh edhe 
organizator, si ajo e datës 
04.04.1998 para Rathaus në 
Hagen, kundër represion-
it dhe gjenocidit serb në 
Kosovë.

Nevoja për ruajtjen e 
gjuhës, kulturës dhe traditës 
shqiptare tek brezi i dytë i 
mërgatës e motivon z. Bibë 

Nokajn për hapjen e shkollës 
me mësim plotësues në 
gjuhën shqipe në Hagen, 
dhe më 1985 së bashku me 
komunitetin shqiptar të Ha-
genit ia arrijnë qëllimit për 
hapjen e shkollës shqipe në 
Hagen.

Në vitin 1991 së bashku 
me një grup atdhetarësh e 
formojnë shoqatën ,,Nëna 
Terezë” me seli në Dort-
mund, në të cilën z. Bibë No-
kaj zgjidhet kryetar i ,,Komi-
sionit të Kontrollës”, nga e 
cila shoqatë janë dërguar 
në Shqipëri disa maune me 
ndihma dhe ilaçe.

Në mars te vitit 1992 z. 
Bibë Nokaj zgjidhet kryetar i 
Klubit Kulturor ,,Anton Çetta”, 
në Hagen, ku së bashku me 
kryesinë e klubit, lokalin e saj 
e shndërruan në vatër patri-
otike, kulturore e financiare 
për atdheun. Në këtë vatër 
përformuan nga fatosat deri 
te yjet e estradës shqiptare, 
politikanë e intelektualë të 
shquar si profesor Anton 
Çetta, dr. Fazli Syla, akade-
mik Mark Krasniqi, dr. Zeker-
ija Cana, Engjëll Sedaj, Dom 
Lush Gjergji, dr. Mujë Rugo-
va, Azem Shkreli, i cili ishte 
edhe anëtar nderi i klubit. 
Komplet qeveria në ekzil me 
Kryeministër Bujar Bukoshin, 
etj.

Në mars te vitit 1992 z. 
Bibë Nokaj zgjidhet kryetar i 
Klubit Kulturor ,,Anton Çetta”, 
në Hagen, ku së bashku me 
kryesinë e klubit, lokalin e saj 
e shndërruan në vatër patri-
otike, kulturore e financiare 
për atdheun. Në këtë vatër 
përformuan nga fatosat deri 
te yjet e estradës shqiptare, 
politikanë e intelektualë të 
shquar si profesor Anton 
Çetta, dr. Fazli Syla, akade-
mik Mark Krasniqi, dr. Zeker-
ija Cana, Engjëll Sedaj, Dom 
Lush Gjergji, dr. Mujë Rugo-
va, Azem Shkreli, i cili ishte 
edhe anëtar nderi i klubit. 
Komplet qeveria në ekzil me 
Kryeministër Bujar Bukoshin, 
etj.

Me një unanimitet të 
plotë dhe përkrahje të gjerë 
nga komuniteti shqiptar i 
Hagenit dhe rrethinës, z. 
Bibë Nokaj zgjidhet kryetar 
i komisionit për Fondin e 
Qeverisë së Republikës së 
Kosovës 3%, për Hagen, 
Wuppertal, Solingen, Rem-
scheid, Gevelsberg, En-
nepetal, Lüdenscheid, Alte-
na dhe Iserlohn, si dhe anëtar 
i komisionit për Landin e 
NRW-së. Kurse gjatë kohës 
së luftës në Kosovë z. Bib 
Nokaj e udhëheq edhe 
,,Shtabin e Emërgjencës” me 
të cilin shtab arrin t`i grum-
bullojë jashtë detyrimeve 
mujore, në aksione të ndara 
për kohë të shkurtër 83.000 
dhe afër 120.000 Marka gjer-
mane për Fondin e 3%-it.

Pajtimtari i gjaqeve, prof. Anton Çetta dhe veprimtari Bibë Nokaj

“107 000 Marka ndihmë për Kosovën”- Shkruan gazeta lokale gjermane 
“Hagener Zeitung”, E shtune, 20 qershor 1998

VRASJA TRE 
IDEOLOGËVE 

TË KOMBIT 
VËLLEZËRVE JUSUF 

E BARDHOSH 
GERVALLA DHE 

KADRI ZEKA

Tre ideologët e kombit 
tonë, Jusufi, Kadriu dhe Bard-
hoshi, kishin mësuar për vep-
rimet mesjetare greko-serbe, 
për sundimin dhe copëtimin 
e tokave shqiptare. Ata duke 
qenë të vendosur për arrit-
jen e progresit kombëtar, për 
zhvillimin ekonomik të shqip-
tarëve, do duhej demaskuar 
me fakte sundimin e politikës 
pushtuese serbo-greko-sho-
veniste. Atëherë’ domos-
doshmërisht do duhej përgat-
itur popullin mendërisht për 
t’i hyrë kësaj udhe të vështirë 
dhe me pasoja të mëdha, deri 
tek çlirimi i Kosovës dhe viseve 
tjera shqiptare, për bërjen e 
Shqipërisë Etnike.

Duke parë se, as pas për-
fundimit të Luftës së Dytë 
Botërore, Jugosllavia komu-
niste titiste, në raport me 
shqiptarët, nuk kishte ndrysh-
uar nga sistemi i mbretërisë të 
Jugosllavisë Serbo-Kroato-Sll-
ovene, e cila kishte ushtruar 
gjenocid, vrasje, burgosje e 
shpërngulje, ndaj shqiptarëve 
të pafajshëm. 

Pjesëmarrja në bash-
këqeverisje e udhëheqësve 
shqiptarë të partisë komuniste 
të Jugosllavisë, ishte tërësisht e 
trullosur, mbas njëfarë “bash-
kim – vëllazërimi”, të cilët nuk 
e kishin kuptuar, apo nuk do-
nin ta kuptonin, se ajo parullë, 
ishte vetëm një gënjeshtër e 
radhës, e sajuar nga Beogradi, 
për mashtrimin e më tejmë të 
shqiptarëve.

Për arritjen e barazisë kom-
bëtare, do duhej mobilizuar 
popullin. Populli pas demon-
stratave të vitit 1968, të shtypu-
ra me dhunë ushtarake e pol-
icore nga Beogradi, duke parë 
se ato nuk na sollën kushedi se 
çfarë rezultatesh progresive. 
Sikur edhe demonstratat e vitit 
1971 në Kroaci, kundër të cilave 
Beogradi përdori po ashtu 
dhunë policore dhe ushtar-
ake. „Po citoj shkrimtarin kroat 
Branko Horvat, cili në librin e 
tij me titull „Kosovsko pitanje” 
botuar në vitin 1990,

shkruan: „Shqiptarët në Jugosl-
lavi jetonin sikur të ishin zezakë 
të Afrikës së Jugut gjatë kohës 
së Aparteidit”.

Atëherë në pranverën e vi-
tit 1981, u rioganizuan demon-
strata nga këta tre ideolog ud-
hëheqës të Mërgatës tonë, këtu 
në Perëndim. Mos të harrojmë 
të përmendim edhe veprim-
tarë, organizatorë, e atdhetarë 
të tjerë të hershëm të Mërgatës 
tonë, si z. Emin Fazlija, alias Emil 
Kastrioti, Kryetar i Beslidhjes 
Kombëtare Demokratike 
Shqiptare, tash i ndjerë, ndjesë 
pastë, Heroin e Kosovës Enver 
Hadri dhe dëshmorët Vehbi 
Ibrahimi e Musa Hoti! Jusufi, 
Kadriu e Bardhoshi, zgjodhën 
mënyrën dhe rrugën më të 
mirë organizative, nëpërmes 
demonstratave e protestave 
paqësore, për internaciona-
lizimin e çështjes Shqiptare, 
në veçanti të Kosovës, nëpër 
shumë vende të Perëndimit. 
Aktiviteti i tyre nuk ishte krejt 

Shkruan: Xhafer Leci 

SHPALOSJE HISTORIKE NGA VEPRIMTARIA 
ATDHETARE MËRGATËS SHQIPTARE NË GJERMANI

Jusuf Gërvalla, Kadri Zeka dhe Bardhosh Gërvalla

ilegal, siç e quajmë neve koha 
e ilegalës. Këto tri personalitete 
atdhetare e organizative, ishin 
publike nëpër protesta, tubime 
dhe botime. Përmes grupeve 
ilegale dhe kontakteve të tyre 
me mërgimtarë, besnik, at-
dhetarë e liridashës, protes-
tat dhe demonstratat u bënin 
masive.

Këtu në Perëndim merrnin 
pjesë nga 500 deri në 4 mijë 
protestues. Bota perëndimore 
filloi të mendojë, sadopak, për 
padrejtësitë që u ishin bërë 
shqiptarëve, gjatë historisë mi-
jë-vjeçare. Demonstratat ma-
sive dhe paqësore u zhvilluan 
në gjithë hapësirën shqiptare, 
nën pushtimin dhe sundimin e 
Jugosllavisë diktatoriale titiste. 
Mjerisht, vetëm në Shqipërinë 
e diktaturës komuniste të En-
ver Hoxhës, nuk u zhvillua asnjë 
demonstratë! Dhe vetëm pas 
6 javë dite, kur Beogradi filloi 
ta akuzojë Shqipërinë, për për-
zierje në punët e brendshme, 
atëherë Enver Hoxha e ngri-
ti zërin në mbrojtje të shqip-
tarëve.

Demonstratat e vitit 1981 
në Perëndim i dhanë mesazhe 
që qarta botës perëndimore, 
se shqiptarët janë të vendosur 
të punojnë deri në realizimin e 
të drejtave të tyre kombëtare. 
Beogradi me nervozizëm shi-
hte internacionalizimin e të 
drejtave të mohuara, deri 
atëherë pak të njohura për 
Botën Demokratike. Prandaj, 
projektoi plane për vrasjen-eli-
minimin e këtyre Tre heronjve 
të Kosovës.

Të dielën, më 17 janar 1982, 
rreth orës 22:15, në udhëtim e 
sipër, me veturë, përmes ra-
dios gjermane, mësova për 
vrasjen e “tre jugosllavëve”, në 
Untergruppenbach-Heilbronn 
të Gjermanisë. Të nesërmen 

mësova se, nga UDB-a Jugosl-
lave ishin vrarë atdhetarët: Ju-
suf e Bardhosh Gërvalla dhe 
Kadri Zeka. Ishte ditë me borë, 
ngrica dhe mjegull. Nga dhim-
bjet që ndjeja, më dukej sikur 
edhe qielli po rëndonte mbi 
kokën time. Pata fatin që i njo-
ha, mora pjesë nëpër demon-
strata, dhe në ceremoninë e 
varrimit, bashkë me vëllain tim 
Balën, kushëririn Begun, Nami 
Ramadani, Jakup Biçkaj, Ibra-
him e Jusuf Shala, një mik imi, 
turk, Osman Helvaci e disa të 
tjerë. Aty i njoha edhe prindërit 
e tyre, Nanën Ajshe dhe bacin 
Pajazit Zeka, i njohur në popull 
si Ziti. 

Te varrezat, shumë njerëz 
po qanin dhe ishin të pikëllu-
ar, po qaja edhe unë. Më afro-
het Qamil Isufi, kushëri i parë i 
Saime Isufit, të fejuarës së Kadri 
Zekës dhe më thotë “Xhafer 
pse po qanë?” 

I them: “Po më dhimbsën 
shumë këta tre patriotë që na 
i vrau shkjau”. Qamili më thotë: 
“Unë Kadri Zekën e kam pasur 
djalë tezeje”. Për informim-
in tim, për pjesëmarrje në 
demonstrata, ceremoni përku-
jtimore, për leximin e shtypit 
të kohës, të cilin e shpërndaja 

edhe unë, e falënderoj shumë 
mikun tim besnik e atdhetar 
shumë të çmuar Z. Nami Ra-
madani, nga Tenava e Tetovës, 
si dhe Bacin Selim Koca, nga 
Polaci i Drenicës, tash i ndjerë, 
ndjesë pastë. 

Edhe pas vrasjes së Jusu-
fit, Kadriut dhe Bardhoshit, të 
tre Heronjtë të Kosovës, akti-
vitetet nuk pushuan. Demon-
strata, protesta dhe shtypi për 
informim nuk munguan kurrë. 
Ato i organizonin Hasan Malaj, 
Saime Isufi, Sabri Maxhuni-No-
vosela, Abdullah Prapashtica, 
Xhafer Shatri, Xhafer Durmishi, 
Emin Fazlija, Enver Hadri, Ra-
madan Gashi, Riza Kadrijaj-Bu-
dakova, Reshat Sahitaj, Behare 
Rexhepi, e të tjerë. Demonstra-
tat vazhduan edhe në kohën 
e pluralizmit të viteve 1990-
ta, deri në çlirimin definitiv të 
Kosovës më 1999, dhe ato ishin 
më masivet, që mbanë mend 
historia e Mërgatës.

Lavdi jetës dhe veprës at-
dhetare të Heronjve Jusuf Gër-
valla, Kadri Zeka dhe Bardhosh 
Gërvalla.

Lavdi të gjithë të rënëve 
për lirinë dhe çlirimin e vendit 
dhe popullit tonë! 

Atentati i UDB-së jugosllave ndaj vëllezërve Gërvalla dhe Kadri Zekës,
më 17 janar 1982 në Untegrupenbach të Gjermanisë (Bild)

Fillimet e emigrimit të 
shqiptarëve në drejtim 

të Republikës Federale në Gjer-
mani janë shënuar në mes të 
viteve 60-ta dhe fillim të viteve 
70-ta. Emigrimi i shqiptarëve të 
ish-Jugosllavisë, përkatësisht të 
Kosovës, Maqedonisë Veriore, 
Luginës së Preshevës, Bujanovcit 
dhe Medvegjes e Malit të Zi, si 
dhe të Shqipërisë, në Gjermani 
është shkaktuar nga disa faktorë 
dhe rrethana, si në hapësirë, po 
ashtu edhe në kohë. Emigrimi ka 
ndodhur në disa etapa dhe rre-
thana të caktuara historike.

Etapa e parë e emigrimit të 
shqiptarëve në Gjermani ka fil-
luar në fund të viteve 60-ta dhe 
fillim viteve 70-ta, si pasojë e 
kushteve të rënda socio-ekono-
mike dhe politike të shqiptarëve 
në ish-Jugosllavi. Asokohe, 
ekonomia gjermane po për-
jetonte një hov në zhvillimin e 
ekonomisë së saj, sidomos në 
industrinë e ndërtimit. Në bazë 
të një marrëveshje të Ministrisë 
së Punës së RFGJ-së dhe Min-
istrisë së Punës së ish-RSFJ-së, 
bëhej e mundur që punëtorët 
shqiptarë dhe të nacionaliteteve 
të tjera në ish-Jugosllavi, të 
punësoheshin si punëtorë se-
zonal në Gjermani.

Etapa e dytë e emigrimit të 
shqiptarëve, sidomos nga Koso-
va në Gjermani ka ndodhur në 
fillim të viteve 80-ta. Si pasojë e 
përndjekjes dhe dhunës siste-
matike serbo-jugosllave, ndaj 
rinisë dhe popullatës shqip-
tare, kudo në trojet shqiptare 
në ish-Jugosllavi, e sidomos pas 
Demonstratave Studentore të 
vitit 1981, ku u kërkuan të dre-
jtat e barabarta me popujt e 
tjerë, si dhe avansimi i statusit të 
Kosovës në Republikë, ku dhuna 
dhe represioni ndaj shqiptarëve 
u intensifikua. 

Këto demonstrata ishin 
shuar me dhunë policore nga 

aparati shtetëror serbo-jugosl-
lav, ku për pasojë mbetën të 
vrarë qindra studentë shqiptarë.  
Shumë të rinj për t` ju shman-
gur më të keqes, përndjekjes, 
keqtrajtimeve, rrahjeve brutale, 
burgosjeve, për ta shpëtuar 
jetën, ishin detyruar të arratisen 
nga trojet stërgjyshore dhe t’ia 
mësyjnë rrugëve të mërgimit 
drejt Gjermanisë, Zvicrës, Belg-
jikës, Francës, Holandës, SHBA-
ve, etj., për t’u strehuar përkohë-
sisht atje.

Etapa e tretë e emigrimit 
të shqiptarëve nga Kosova dhe 
trojeve shqiptare në ish-Jugosl-
lavi në drejtim të Gjermanisë 
dhe shteteve tjera perëndimore 
ishte në fillim të viteve 90-ta, si 
pasojë e agresionit  dhe shtetr-
rethimit serb të Kosovës, si dhe 
dhunës sistematike serbe, bur-

gosjeve, vrasjeve, përndjekjes 
së dhunshme të intelektualëve, 
aktivistëve politik, si dhe të rin-
jve shqiptarë, përjashtimit me 
dhunë nga puna, mbyllja e 
shkollave dhe fakulteteve, etj. Me 
suprimimin e Autonomisë së vi-
tit 1974, shqiptarët e Kosovës dhe 
të ish-Jugosllavisë, u zhveshën 
nga të gjitha të drejtat elemen-
tare njerëzore që u garantonte 
Kushtetuta e vitit 1974. Kështu që, 
Serbia agresore, me ndihmën e 
ish-Armatës famëkeqe jugosl-
lave, APJ-ja dhe policisë serbe, 
vendosi Kosovën në shtetrre-

thim të plotë ushtarako-pol-
icor, duke rrahur, keqtrajtuar dhe 
vrarë qytetarët e pafajshëm, 
vetëm pse i takonin nacionalite-
tit shqiptar. 

Etapa e katërt e emigrimit 
të shqiptarëve nga Kosova në 
Gjermani dhe shteteve të tjera 
perëndimore ka ndodhur po 
ashtu edhe në vitet 1998/99 gjatë 
Luftës në Kosovë dhe 2001/02 
gjatë Luftës në Maqedoninë Ve-
riore, Luginën e Preshevës, Bu-
janovcit dhe Medvegjës. 

Ky emigrim ishte i përma-
save të mëdha, sidomos gjatë 
Luftës në Kosovë, ku makineria 
serbe po vriste dhe masakronte 
qindra-mijëra shqiptarë, kishte 
djegur dhe shkatërruar mi-
jëra shtëpi dhe kishte kryer një 
gjenocid dhe etnocid të paparë, 
duke depërtuar deri në qershor 

të vitit  1999, një milion shqiptarë 
nga Kosova.

Vlerësim: 

Vlerësohet se sot në Gjer-
mani, sipas të dhënave jo 
zyrtare jetojnë afër 400.000 
shqiptarë. Qendra të rëndë-
sishme të mërgatës shqiptare 
në Gjermani janë kryesisht në 
Berlin, Hamburg, Mynih, Shtut-
gart, Frankfurt, etj. 

MËRGATA SHQIPTARE NË GJERMANI

Shkruan: Argjend Hasani

ROLI I MËRGATËS 
SHQIPTARE NË 

GJERMANI

Roli i mërgatës shqiptare 
kudo në Evropë dhe në botë, 
sikurse edhe në Gjermani ishte 
jetik në mbijetesën e popullit 
shqiptar në ish-Jugosllavi që 
prej fillim viteve 60-ta e deri në 
vitin 1999. Republika Federale e 
Gjermanisë, po ashtu ishte një 
strehë e sigurt për refugjatët 
shqiptarë në të gjitha etapat e 
emigrimit, si pasojë e okupimit 
të egër serb.

Mërgata shqiptare pas 
emigrimit në Gjermani, nuk 
qëndroi duarkryq. Ajo men-
jëherë u mobilizua dhe iu rrek 
organizimit të aktiviteteve at-
dhetare në radhë të parë në 
sensibilizimin e vendeve mike  
për kauzën tonë kombëtare 
shqiptare në Kosovë dhe 
ish-Jugosllavi, dhe mbështet-
jen e gjithmbarshme të at-
dheut me të gjitha mënyrat 
dhe mundësitë që kishin në 
dispozicion. Situata politike në 
trojet shqiptare kudo në shte-
tin e atëhershëm jugosllav po 
rëndohej. 

Kërkesat e studentëve 
shqiptarë në Demonstra-
tat e vitit 1981, për avancimin 
kushtetues nga një Krahinë 
Autonome, në Republikë, nga 
klika komuniste serbo-ju-
gosllave u injoruan dhe këto 
demonstrata me dhunë të 
egër fashisoide u shtypën me 
gjak. Që nga viti 1981, Kosova 
ishte vënë në shtetrrethim të 
plotë ushtarako-policor serb. 
Kishte filluar përndjekja siste-
matike e grupeve atdhetare, 
intelektualëve, studentëve dhe 
qytetarëve shqiptarë. Dhu-
na, represioni, burgosjet dhe 

shkelja e të drejtave të shqip-
tarëve në ish-Jugosllavi, pas 
vitit 1981, shkaktoi reagime dhe 
demonstrata të shumta nga 
popullata shqiptare në mbro-
jtje të drejtave kombëtare 
për liri dhe barazi, të cilat si 
gjithnjë u shuan me gjakun e 
njomë të shumë të rejave dhe 
të rinjve shqiptarë dhe kështu 
duke vazhduar deri në çlirimin 
përfundimtar të Kosovës nga 
thundra e egër gjakatare ser-
be. 

Të gjitha organizimet, si 
atdhetare, politike, arsimore, 
kulturore, luftarake, logjistike, 
financiare, etj., u organizuan 
dhe u mbështetën nga subjek-
tet e ndryshme politike, sho-
qatat, klubet, asociacionet e 
ndryshme që vepruan dhe ve-
projnë në kuadër të mërgatës 
shqiptare. 

Një kontribut në realizimin 
e aktiviteteve të shumta në 
sendërtimin e ëndrrës shek-
ullore për Liri dhe Pavarësi, 
dhanë aktivistët e shumtë të 
mërgatës shqiptare në Gjer-
mani. Lëvizjet e para atd-
hetare të mërgatës shqiptare 
në Gjermani në shërbim të 
çështjes kombëtare shqiptare 
në ish-Jugosllavi, filluan në fil-
lim të viteve 70-ta. Fillimisht 
ato nuk ishin të profilizuara 
edhe aq mirë për shkak të 
kontradiktave ideologjike. Një 
pengesë e madhe e unifi-
kimit të mërgatës shqiptare 
në Gjermani, ishte Shërbimi i 
Sigurisë së Brendshme, e njo-
hur ndryshe si UDB-ja jugosl-
lave. Pjesëtarët e këtij shërbimi 
sekret ishin të kamufluar kudo 
dhe kishin për qëllim zbulim-
in, pengimin dhe likuidimin e 
figurave të shquara kombëtare 
që vepronin në kuadër të gru-
peve të ndryshme atdhetare 
në shërbim të Lëvizjes Kom-
bëtare për çlirim nga kthet-
rat serbosllave. I tillë ishte fati 

i disa intelektualëve, ku edhe 
u  likuiduan, si: Vehbi Ibrahimi, 
Kadri Zeka dhe Vëllezërit Gër-
valla. Veprimtaria e aktivistëve 
të shquar në mërgatë, vëzh-
gohej në çdo hap. Për poli-
tikën jugosllave, veprimtarët 
shqiptarë ishin shndërruar halë 
në sy, kështu që hienat ser-
be ishin bërë sikurse hije dhe 
i përndiqnin në çdo vend. Fat-
keqësisht kishte edhe shumë 
mërgimtarë servil që për in-
teresa të caktuara kishin shi-
tur shpirtin e tyre tek djalli dhe 
kryenin akte tradhtie dhe pa-
besie për kapjen e pjesëtarëve 
të Lëvizjeve Atdhetare Shqip-
tare. Një akt i tillë i eliminimit 
të figurave të shquara kom-
bëtare, ishte vepra makabre e 
UDB-së jugosllave në elimin-
imin e vëllezërve Jusuf e Bard-
hosh Gërvalla dhe Kadri Zeka, 
që u vranë më 22 shkurt të 
vitit 1982 në Untegrupenbach 
të Gjermanisë. Me vrasjen e 
veprimtarëve të shquar Kadri 
Zeka dhe Vëllezërve Gërvalla, 
ishte menduar se shqiptarët 
nga frika do të tërhiqeshin nga 
aktivitetet kombëtare, mirëpo 
efektet ishin të kundërta, lëviz-
jet e ndryshme u masivizuan, u 
forcuan dhe u bashkuan dhe 
kështu ata tërë potencialin e 
tyre intelektual, atdhetar dhe 
financiar e vunë në shërbim të 
çështjes kombëtare shqiptare 
në ish-Jugosllavi. 

Përkeqësimi i 
gjendjes politike dhe 
të sigurisë në atdhe

Gjendja ishte bërë edhe 
më e rëndë, sidomos pas su-
primimit të Autonomisë së 
Kosovës në mars të vitit 1989, 
që atëbotë njihej si Kushte-
tuta e 1974-ës. Ky suprimim 
kishte ndodhur me një presion 
të jashtëzakonshëm ushtara-

ko-policor serb.  

Si kundërpërgjigje, legjisla-
tura e re e Kuvendit të Kosovës, 
me 2 korrik 1990, para dyerve të 
Kuvendit të mbyllur, shpallën 
Kosovën   të barabartë me 
njësitë e tjera jugosllave. 

Reagimi i Serbisë, ishte i 
menjëhershëm. Politika hegje-
moniste e Serbisë, e ndihmuar 
nga aparati shtetëror jugosl-
lav, vendosi masat e jashtëza-
konshme dhe vuri Kosovën 
në shtetrrethim të hekurt ush-
tarako-policor. Ngjarjet zhvillo-
heshin me shpejtësi të madhe 
në dëm të popullatës shqip-
tare në Kosovë dhe ish-Ju-
gosllavi. Së pari, iu ndalua hyrja 
përfaqësuesve shqiptarë në 
Parlamentin e Kosovës, kishte 
filluar përndjekja dhe burgos-
ja e deputetëve, profesorëve, 
akademikëve, studentëve dhe 
intelektualëve. Me 5 korrik 1990, 
mbyllen mediumet e vetme 
në gjuhën shqipe, Radio-Tele-
vizioni i Prishtinës dhe gaze-
ta e vetme e përditshme në 
gjuhën shqipe “Rilindja”. Në po 
atë vit ndodhën helmimet e 
nxënësve shqiptarë dhe ndarja 
e tyre në baza nacionale. U bë 
largimi shqiptarëve nga puna 

që punonin në polici, admin-
istratë publike, shëndetësi dhe 
fabrika. Në vitin 1991 u vendosën 
masat e dhunshme nga Serbia, 
dhe në krye të dikastereve kra-
hinore u vendosën dhunshëm 
në polici, universitet, shkolla, 
spitale, fabrika etj. Kështu që  
me plotë e kuptimin e fjalës 
jeta u paralizua. Duke parë 
gjendjen e rëndë në të cilën 
ndodhej Kosova pas agre-
sionit hegjemonist serb, elita 
intelektuale shqiptare, ndër-
mori masat e menjëhershme 
për një vetorganizim politik 
në rrethana okupimi.  Gjendja 
politike dita-ditës po keqëso-
hej edhe më shumë, dhuna 
sistematike kundër çdo gjëje 
shqiptare nuk po njihte kufijtë 
njerëzor, gjendja socio-ekono-
mike,  sidomos pas largimit me 
dhunë nga puna po ndjehej 
kudo, kështu që shqiptarëve 
po iu bëhej e pamundur edhe 
vetë ekzistenca. 

Që me fillimin e viteve 90-
ta, qindra e mijëra qytetarë 
shqiptarë të Kosovës për sh-
kak të agresorit serb në Kosovë 
migruan dhe u strehuan për 
të kërkuar mbrojtje në shtetet 
perëndimore. Pas migrimit të 
tyre, ata edhe për asnjë mo-

ment nuk qëndruan duarkryq, 
por u mobilizuan në grupe të 
ndryshme atdhetare politike 
dhe apolitike, dhe pa hezi-
tim me të gjitha forcat dhe 
mundësitë u vunë në shërbim 
të mbështetjes dhe çlirimit të 
atdheut. Për vite të tëra mër-
gata përmes Fondit të Repub-
likës së Kosovës, të njohur si 
“Tre përqindëshi”, ka mbështe-
tur organizimin e sistemit poli-
tiko-shoqëror paralel në të 
gjitha lëmenjtë e jetës. Thuaja 
se të gjitha aktivitetet zhvillo-
heshin fshehurazi nga regjimi, 
nëpër objekte private, pasi që 
agresori serb kishte uzurpuar 
dhe mbyllur të gjitha insti-
tucionet dhe objektet pub-
like dhe shtetërore për shqip-
tarët. Kështu që për vite të 
tëra remintencat ishin burimi 
i vetëm financiar për mbi-
jetesën e popullatës shqiptare 
në Kosovë. Thuajse nuk kishte 
shtëpi, ku të paktën një person 
që nuk kishte emigruar. 

Në vitin 1997, durimit dhe 
rezistencës pasive po i vinte 
fundi dhe Kosova po hynte në 
një fazë tjetër të rezistencës 
së armatosur, ku edhe u for-
muan celulat e para të Ush-
trisë Çlirimtare të Kosovës të 
cilat kishin për qëllim shpor-
rjen e armikut gjakatar serb 
përfundimisht nga Kosova. 
Mobilizimi për luftë në Kosovë 
dhe në mërgatë ndodhi sido-
mos pas vrasjes së Koman-
dantit Legjendar Adem Jashari 
me familje. Mërgata shqiptare, 
kudo në botë, po ashtu edhe 
në Gjermani iu përgjigj kush-
trimit për çlirimin e atdheut 
në të gjitha format, si me mo-
bilizimin e ushtarëve vullne-
tarë, ndihma financiare, logjis-
tike dhe ndihma të ndryshme 
bamirëse e humanitare, si në 
ushqim, veshmbathje dhe 
barna. Mërgata me qëllim të 

mbështetjes së luftës çlirimtare 
kishte themeluar edhe Fon-
din “Vendlindja Thërret”. Fond 
ky, ku mërgimtarët kontribuan 
në formë vullnetare financia-
re për të mbështetur luftën e 
drejtë dhe të shenjtë të pop-
ullit shqiptar të Kosovës për Liri 
dhe Pavarësi. Shumë grupime 
atdhetare dhe politike, si par-
ti, shoqata, klube, asocia-
cione dhe biznese shqiptare, 
pa dallim u organizuan dhe u 
bashkuan për të mbështetur 
dhe për t’u bërë pjesë e pan-
dashme e kauzës kombëtare 
për liri e pavarësi. 

Së pari filluan me orga-
nizimin e aktiviteteve atd-
hetare dhe takimeve infor-
mative me përfaqësuesit e 
shteteve mikpritëse dhe pastaj 
filluan me organizimin e dh-
jetëra demonstratave maso-
vike nëpër metropolet evropi-
ane me qëllim të sensibilizimit 
të institucioneve evropiane 
dhe botërore me çështjen e 
pazgjidhur të Kosovës. Pas ok-
upimit klasik të Kosovës nga 
okupatori serb, pushuan së 
funksionuari tē gjitha insti-
tucionet legale në Kosovë. Deri 
te një situatë erdhi pasi që ok-
upatori serb, kishte uzurpuar 
dhe mbyllur për shqiptarët të 
gjitha objektet ku vepronin in-
stitucionet, si: Kuvendin dhe 
Qeverinë Kosovës, Gjykatat, 
Shkollat dhe Universitetin, Ra-
dio-Televizionin e Prishtinës, 
Pallatin e shtypit “Rilindja”, Bib-
liotekën Kombëtare dhe Uni-
versitare, Institutin Albanolog-
jik dhe atë të Historisë, Muzeun 
Kombëtar, Qendrat e mjekë-
sisë familjare, Spitalet rajonale, 
Qendrën Klinike dhe Universi-
tare të Kosovës, Pallatin e Rin-
isë, Kulturës dhe Sportit, Klubet 
dhe objektet sportive, si dhe 
shumë objekte të tjera krye-
sore dhe ndihmëse. 

Kështu që, popullatës 
së pambrojtur shqiptare në 
Kosovë nuk i mbeti asgjë tjetër, 
pos të vetorganizohet në 
lëmenj të ndryshëm në formë 
paralele në mënyrë që të mbi-
jetohej dhe të rezistohej ok-
upimit të egër serb. 

Popullata shqiptare e 
Kosovës, ishte mbi 90%, dhe 
kishte ardhur koha e një vet-
organizimi dhe rezistence ndaj 
okupimit të egër serb në të 
gjitha format, në mënyrë që 
të sendërtohej vullneti i pop-
ullit të Kosovës për Liri dhe 
Pavarësi, të mbajtur me Ref-
erendumin e vitit 1992. Lidhja 
Demokratike e Kosovës, me në 
krye me Presidentin Ibrahim 
Rugova, dhe spektrin e gjerë 
politik dhe intelektual unifi-
kuan qëndrimet e tyre dhe të 
bashkuar, u vunë në krahë të 
Lëvizjes Kombëtare për sensi-
bilizimin e çështjes kombëtare 
shqiptare nëpër botë, me qël-
lim të çlirimit përfundimtar të 
Kosovës nga agresioni serb. 

Demonstratat e 
mërgatës shqiptare 

për sensibilizimin 
e diplomacisë 

ndërkombëtare për 
çështjen e Kosovës

Si kudo nëpër botë, po ash-
tu mërgata shqiptare para dhe 
pas Demonstratave të vitit 1981, 
ku kërkohej Kosova Republikë, 
e deri në çlirimin përfundim-
tar të Kosovës, në qershor të 
vitit 1999, asnjëherë nuk push-
oi së organizuari me qindra e 
mijëra demonstrata paqësore 
për sensibilizimin e faktorit 
ndërkombëtar për gjendjen e 
rëndë të popullit shqiptarë në 
Kosovë dhe ish-Jugosllavi, si 
pasojë e okupimit serbo-sllav.

Mërgata shqiptare, si kudo 
në Evropë, SHBA dhe Austra-
li në kontinuitet, jo vetëm se 
ishte aktive në lobimin dhe 
promovimin politik dhe diplo-
matik të çështjes kombëtare 
në kancelaritë e ndryshme 
botërore për çështjen e 
Kosovës, por ajo nuk pushoi 
as edhe njëherë së reshturi në 
promovimin dhe prezantimin 
e vlerave kombëtare e kul-
turore në vendet mikpritëse.

Kontributi financiar i 
mërgatës në Fondin 

e Republikës së 
Kosovës

Për të mbajtur gjallë të 
gjithë sektorët e nevojshëm, 
si në arsim, shëndetësi, kul-
turë, sport dhe bamirësi, në 
atdhe duheshin mjete, mjete 
këto të cilat me mund dhe 
sakrificë u siguruan për vite 
të tëra nga mërgimtarët tanë 
kudo në botë, po ashtu edhe 
në Gjermani, bashkatdhetarët 
tanë ndanë mjete financiare 
për çdo muaj nga tre për qind 
të pagës së tyre për Fondin e 
Republikës së Kosovës që ishte 
themeluar në egzil.  Me këto 
mjete të bashkatdhetarëve 
tanë në mërgim, u financ-
uan dhe u mbështetën thuaja 

të  gjitha aktivitete atdhetare, 
politike, arsimore, shënde-
tësore, humanitare dhe sport-
ive në atdhe. 

Në kushte okupimi, me 
një organizim, angazhim, me 
përkrahjen masovike dhe me 
shumë sakrificë, shqiptarët ar-
ritën të ruajnë të pa përkulur 
unitetin dhe identitetin kom-
bëtar shqiptarë në periudhën 
e okupimit të egër serb. Mër-
gata shqiptare ishte shtylla 
kryesore e të hyrave buxheto-
re për mbijetesën e popullit të 
robëruar shqiptar nga Serbia.

Mbështetja e 
mërgatës për Luftën 
Çlirimtare të Kosovës

Pas fillimit të përkeqësim-
it të situatës së përgjithshme 
të popullatës shqiptare në 
Kosovë dhe krijimit të celu-
lave të para të Ushtrisë Çlirim-
tare të Kosovës. Rezistenca në 
Kosovë po merrte dimensione 
të tjera, duke kaluar nga rezis-
tenca kombëtare pasive, në 
rezistencë të armatosur aktive. 
Dhuna, represioni, hegjemon-
izmi dhe nacionalizmi serb e 
kishte arritur kulmin. Politika 
paqësore dhe rezistenca pa-
sive kishte shterur të gjitha 
mundësitë që së bashku me 
faktorin ndërkombëtar të arri-
jnë një marrëveshje paqësore 
me Serbinë për dhënien fund 
të agresionit dhe okupimit serb 
mbi Kosovë. Shumë të rinj dhe 
të reja në Kosovë kishin hum-
bur shpresën se pa luftë mund 
të çlirohej Kosova. Lëvizje të til-
la atdhedashëse për çlirimin e 
atdheut, tanimë kishin filluar të 
farkoheshin edhe tek të rinjtë, 
për të cilët vitet po kalonin e 
liria nuk po agonte dot.

Të mërzitur e të lodhur, me 
mallin e mërgimtarit që nuk 
po mund të vizitonin të afër-
mit e tyre, sepse Kosova ishte 
në shtetrrethim të plotë ush-
tarako-policor të Serbisë, disa 
mërgimtarë ia kishin arritur të 
vizitojnë ilegalisht Kosovën, 
mirëpo disa nga ta u arrestuan 
nga policia serbe dhe u rrahën 
për vdekje, dhe disa prej tyre 
edhe u vranë. Ndërsa, disa të 
tjerë së bashku me qytetarë që 
po emigronin në Evropë, po u 
tregonin bashkatdhetarëve të 
tyre në mërgatë për dhunën 
e egër sistematike serbe në 
Kosovë po bëhej e padu-
rueshme. 

Shumë djem të rinj në 
mërgatë, që nga viti 1997, e 
sidomos që nga masakrat e 
Drenicës dhe rezistencës, si 
dhe rënies së Komandantit 
Legjendar Adem Jashari me 
5, 6 dhe 7 mars 1998 e deri në 
çlirimin përfundimtar më 10 
qershor 1999, iu bashkëngjitën 
Luftës çlirimtare për Çlirimin e 
Kosovës.

Pas afro një shekulli 
sakrificash, më 

në fund Liria dhe 
Pavarësia e Kosovës

Pas masakrave të shum-
ta, depërtimeve me dhunë 
dhe shkatërrimeve masovike 
kundër popullatës shqiptare 
dhe katastrofës humanitare, 
Aleanca më e fortë në botë, 
NATO-ja, me 24 mars 1999, në 
orën 20, filloi bombardimin e 
caqeve serbe në ish-Jugosllavi. 
Kështu që pas një lufte të përg-
jakshme të Ushtrisë Çlirimtare 
të Kosovës dhe bombardim-
it 78 ditësh të caqeve forcave 
ushtarake dhe kriminale ser-
be, me 10 qershor 1999, arrihet 

Marrëveshja e Kumanovës, ku 
Serbia agresore kapitullon. Në 
marrëveshje u vendos që në 
Kosovë të vendosën 50 mijë 
ushtarë paqëruajtës të NA-
TOS-s, të njohur si KFOR. Për 
një afat shumë të shkurtër 
ata arritën që t’i dëbojnë nga 
Kosova qindra-mijëra ushtarë, 
policë dhe grupe terroriste 
paramilitare serbe. Pas shumë 
vuajtjeve, sakrificave, ma-
sakrave, pas afro një shekulli 
të agresionit serbo-çetnik në 
Kosovë, kishte ardhur fundi. Bi-
lanci i agresionit gjakatarë serb 
ishte i madh, afro 13 mijë shqip-
tarë ishin vrarë nga makineria 
vrastare serbe, në mesin e të 
vrarëve kishte edhe fëmijë, gra, 
e të moshuar. Një milion qytet-
arë shqiptarë ishin depërtuar 
me dhunë nga Kosova, ishin 
granatuar, djegur e shkatër-
ruar mbi njëqindmijë shtëpi 
shqiptare, etj. Pas agimit të lir-
isë, edhe përkundër plagëve 
të freskëta nga lufta, popullata 
u mobilizua në rindërtimin e 
gjithë asaj që e shkatërroi lufta. 

U kthyen pas përfundim-
it të luftës menjëherë, afro një 
milion refugjatë shqiptarë që 
ishin depërtuar nga Kosova, 
dhe që ishin strehuar në shte-
tin amë, në Shqipëri, Maqe-
doni, Mal të Zi, dhe kudo në 
Evropë, SHBA, Kanada e deri 
në Zelandën e Re dhe Aus-
trali. Entuziazmi për ta shijuar 
lirinë ishte shumë i madh, sa 
që shumë refugjatë shqiptarë 
hoqën dorë nga qëndrimi i 
përhershëm edhe nga shtetet 
më të pasura të botës, po ash-
tu edhe nga Gjermania, ku u 
kthyen shumë për ta rinisur 
jetën në Kosovën e Lirë dhe të 
Pavarur, e cila u kurorëzua me 
Pavarësinë e saj me 17 shkurt 
2008.

AFARISTI 
MIRAN HASANI, 

SHEMBULL 
SUKSESI I NJË 

TË RIU NË 
MËRGATË

Në auto-udhën, siç nji-
het në Gjermani, në 

“autobahn-in” numër 66, në 
dalje nga ajo për në qytetin 
Eichenzell diku 400-500 me-
tra, në anën e majtë bie në 
sy, një godinë e madhe, e cila 
të krijon një përshtypje nga 
pozicioni dhe forma e ndër-
timit, në dukje e ndërtuar, siç 
themi ne “në ballë të oxha-
kut”. Tabela e madhe, që shi-
hej në sfond nga një largësi e 
konsiderueshme, me mbish-
krimin e emrit të kompanisë 
“Baudekoration Hasani GmbH”, 
na bënte me dije, se kemi ar-
ritur pas një rruge relativisht të 
gjatë në cakun e dëshiruar. Pasi 

parkuam makinën në parkun 
e kompanisë, shihen në de-
pon gjigante prej afro njëmi-
jë metra katror, dy punëtorë 
duke punuar. Depoja ishte e 
mbushur përplot me material 
suvatues.

Iu themi në shqip, “Puna 
e mbarë, burra!”, i buzëqeshur 
nga përshëndetja në shqip, ai 
na e ktheu “Mbarë paqi - Mirë 
se erdhët”. Ky burrë i urtë, i sjell-
shëm dhe punëtor, i një moshe 
më mesin e gjashtëdhjetave, 
pasi i treguam kush jemi dhe 
qëllimin e vizitës, në bisedë 
e sipër na tregoi se quhej Sali 
Hasani, babai i afaristit  të 
suksesshëm “Baudekoration 
HASANI GmbH” në Eichenzell.

Më pas hymë në zyret e 
kompanisë, aty me një mik-
pritje dhe ngrohtësi, na priti 
pronari i Kompanisë z.Miran 
Hasani. Ishte kënaqësi gjatë 
bisedës të dëgjosh për të arrit-
urat dhe sukseset e afaristëve 
shqiptarë në biznes. Kompania 
“Baudekoraton Hasani GmbH” 
në Eichenzell, veprimtarinë e 
saj në afarizëm në lëmin e fa-
sadimit e ka filluar që nga viti 
2014, dhe për një kohë rela-
tivisht të shkurtër ka arritur të 

ketë afër 100 punëtor, kryesisht 
shqiptarë.

Kjo kompani, sipas afaris-
tit Miran Hasani, është duke 
shënuar rezultate rekorde në 
cilësi dhe produktivitet, ku ka 
kryer punimet në fasadimin e 
shtëpive të gatshme, të njo-
hura si “Fertighaus”, llogaritet 
kompania e dytë e suksesshme 
në rajon. Përveç suvatimit, kjo 
kompani ofron montimin e 
skeleve, si dhe ofron material 
fasadues për firmat e tjera të 
kësaj lëmie.

Bibë Nokaj Miran Hasani, pronar 
i”Baudekoration HASANI GmbH” 

në Eichenzell
Kompania "Baudekoration HASANI GmbH" në Eichenzell - Fulda

Kompania në fjalë në 
krye me afaristin e ri 

në moshë dhe tejet ambicioz, 
me punën dhe efikasitetin e 
dëshmuar, ajo jo vetëm se 
operon në tregun e ndërti-
mit në Gjermani, por ajo e ka 
zgjeruar punën e saj edhe në 
Itali, Zvicër, Belgjikë, Holandë, 
Luksemburg dhe Austri. Afaris-
ti Miran Hasani, i cili është nga 
Reçani i Therandës, me mod-
esti flet për sukseset e kom-
panisë së tij, por gjatë bisedës 
kuptuam dhe pastaj e vizituam 
edhe objektin e ri të ndërtuar 
me një sipërfaqe prej afër një 
mijë metra katror, dhe oborr 
prej afro 30 ari,  që në të ardh-
men do të shërbente për qël-
lim të zgjerimit të kapaciteteve 
të kësaj kompanie në afarizëm. 
Kompania “Baudekoration 
HASANI GmbH”, bashkëpunon 
ngushtë edhe me 17 biznese të 
tjera, kryesisht shqiptare dhe 
për punëtorët e saj ofron sem-
inare të shumta profesionale 
nga ekspertët e lëmit të fasa-
dimit.

Afaristi Miran Hasani së bashku me aktorin Kreshnik Ibrahimi (“Ich bin 
Albaner”) dhe vëllaun Albertin

Kompania dhe puntoret

Arif BOZAGJI

ZARFI

Kur në sytë e zogjve
Korbat shuanin etjen

Një familje nga Prekazi
Deshi t`ia tregoj
Një letër diellit

Asnjë zarf nuk ia zuri
Letrën e përgjakur.

Bekim BLAKU

QË  ATË  DITË

Ç'prej  asaj dite
Edhe Dielli

Sikur ndriçon më pak
Pa mëdyshje

Që edhe koha 
Tjetër ngjyrim mori
Mjegulla gjithandej
Shumëçka mbuloi

Doruntinën
Kush e solli

Shpirtra të trazuar
pati qysh moti
por asnjëherë

si atë natë tetori
Konstandini u zhduk
pa lënë asnjë gjurmë

po Doruntinën prapë pyes
kush e solli?

Fetah MALIQI

MALL MËRGIMTARI

Prej ajrit, dheut e ujit do të mbledh
Këpucë të Elbës dy varka

Dy vela të Hamburgut do të zgjedh
Gati për fluturim aty nga darka

Si Dedali e Ikariusi lart të ngrihem
Të marr krejt pa pritur arratinë
Mbi Busavatë dua të zgjohem

Që nga qielli të shikojë shtëpinë

Kur të ngopem, fshatin duke parë 
Numëruar një nga një ara, shtëpi

Të shkoj ku lozja me shokë të 
pandarë

Më lini rehat, se tani aty dua të rri.

Arif MOLLIQI

ZOGJTË SHKUAN E S´U KTHYEN

Shah me të vdekurit
në detin e verdhë e të pafund

kërkojmë ku është fshehur Atlantida 
n’ fund të detit

apo në mitet e pajeta.

Midis ditës me diell, e natës me hanë 
i kanë copëtuar hartat 

anijet s’mund t’i afrohen portit.

Gjarpri me dhëmbë të prishtë
ka helmuar ujin e detit

janë mbyllur rrugët 
e nuk kthehen ata që shkuan

Pas pusisë që ua bëri bora e kuqe 
nuk e dimë kur kthehen detarët 
nga kalvari i lodhshëm udhëtimi

U ka mbetur vetëm të zhyten nën ujë 
t’i numërojmë plagët

të luajnë shah me të vdekurit

Askush nuk është më i sigurt 
as nga të gjallët 

me pamje paqësori.

Bashkim HALILAJ 

LISI IM 

Dikur herët patëm një Lis
Trup të gjatë, i gjerë n´mjedis

Degët të gjata, aq të forta
Që nga lâma, deri te porta!

Lisi i bukur quhej Arbëri
Me rrënjë të thella në Iliri
Degët barbarët ia prenë

Doni t´ia zhduknin ADN-në!

Erërat nuk e lëkunden vendi
As rrënjët nuk i shkuan n´gjeti
Fërfëllëza desh na ç´mëndi
Por trungu i fortë, aty mbeti!

E çka tha lisi para dymijë vjetësh
Sa me mllef e me qartësi

Mos gabo n´rrënjë t´më prekësh
Se n´truall timin jam unë aty!

SOFRA POETIKE 
E KRIJUESVE SHQIPTARË NË GJERMANI

ngjelina KRASNIQI - ENXHI

BIJA IME

Dje për një legjendë bisedova me tëndin vëlla,
Dhe sot dua të ta tregoj dhe Ty, e imja dhuratë,
Ta kam treguar kur ishe e vogël, si një përrallë,

Sot që mbushe të 20-tat, ta kesh me vete uratë.

Oj bijë, Rozafa e Legjendës, ishte nusja e tretë,
Dy vëllezërit më të mëdhenj bën dert me gratë,
Tradhtuar mbeti, vëllai i vogël me nusen e vet,

E murosën, mbetën n'legjendë gjallë dhe gjatë!...

“Nëna ime! Më fal se po të ndërpres kallëzimin",
Brenda meje zihet një pyetje që kërkon dritë,

Kërkoj një sqarim, tani që mori përshkallëzimin.
Pse betohemi te “Besa e Shqipëtarit " për ditë?"

"Nuk paskemi qenë para Krishtit tradhtar,
Nuk di, kjo besë, pse dhe prej nga na ka ardhur”?
Bija ime, pikërisht këtu desha që të dalë me ty,
Të kam të mençur dhe kuptove bisedën me sy!

Prandaj, lutem të kesh maturi, kur tjetrit i beson,
Goja jep besë, por ka gojë që jep dhe tradhton!
Ku ka rrënjë "Besa e Arbërit" e që vjen nga mot,

"Legjendën e Doruntinës", do ta tregojë nëna sot!

Bukurije BUSHATI

UDHËKRYQ

Tashmë jam mësuar me ardhjet e ikjet,
Siç erdhi dhe iku edhe kjo borë sot,

Por rituali ka mbetur ai i vjetri, ngulitur
Sytë t'i mbaj nga rruga e kthimit, më kot.

Ardhjet veç se kur i shoh tek dera,
Hap krahët i pushtoj në gjoks t'i mbaj gjatë,
Që nga ai çast më mundon ideja largimit,

Rriten tek unë dhe largohen kur hedhin shtat.

Tashmë jam mësuar me largimet,
Ndjehem udhëkryq ku zgjidhet vazhdimi.
Secili nga ne është prag, ku trokitet e iket,

Ku festohet ardhja, ku ikja ka dihatje trishtimi.

Drita FEJZA

MOS I THURNI HESHTJES  KURORË MBRETI!

Mos i thurni heshtjes kurorë mbreti,
kurorat janë për varre, botë pa dritare …

në çdo kontinent 
frika ka pushtuar çdo shtëpi.

T’vdesësh për bukë është më e frikshme se 
t’vdesësh për liri 

dhurohen tanke e kallashnikov
Dallëndysheve  u prishet foleja
nga korona vdesin me miliona. 

Satelitët përgjojnë, internetin në çdo shtëpi 
vrasjet makabre e  tjetërsuar bota shikohet në sy

Imam e priftërinj predikojnë, flasin për Zotin
Meteorologët parashikojnë motin

kërcënime bomba dhe atom 
vështirë në ditë të sodit, të sillesh si njëri 

të gjuajnë me thumba e me gur
njëri të shanë nënën, tjetri n’flamur

ku po vete ky njerëzim, shkon si qeni në rrush quhet 
vetëflijim

çirren si papagaj mbajnë ligjërata 
punët si hiçi e fjalët e gjata 

mos i thurni heshtjes kurorë mbreti 
kurorat janë për varre, botë pa dritare…
Bota pa  dashuri do t’bëhej pluhur e hi!

SOFRA POETIKE 
E KRIJUESVE SHQIPTARË NË GJERMANI

Ulmen Str. 8 
40476 Düsseldorf

Tel.: 0211 46885144

ardian.kokollari@allianz.de

www.Allianz-Kokollari.de

Inh: Ardian Kokollari

Allianz

Ardian Kokollari, partneri juaj serioz në biznes.
Ju ofron sigurime të ndryshme dhe financa në 
realizimin e ëndrrës suaj.

info@ez-trockenbau.de

https://www.ez-trockenbau.de/

Tel.: 0202 295 36686
Mobil.: 0174 753 9963

Blumenstr. 30
42119 Wuppertal

EZ TROCKENBAU 
Malerfachbetrieb

Inh: Enver Zuka

0174 6007989

as.garten.trockenbau@gmail.com

Inh: Agron Shabanaj

Baggerarbeiten 

Gartenarbeiten 

Pflasterstein

Terrassen

Honauerstraße.3, Kehl am Rhein, 
Germany, 77694

Inh: Agron Shabanaj

Albert GmbH
Verputz & stukkater

ALBERT GmbH
Kandelstraße 21
77694 Kehl

Tel: 01622650345
Fax: 01629619067

www.albert-stukk.de

Albert_Stukkateur@hotmail.com
info@albert-stukk.de

Inh: Admir Bytyqi

Innenputz
Außenputz
Vollwärmeschutz

Inh: Selajdin Gallopeni

info@frutex-gmbh.de Rastenweg  3 
53489 Sinzig

0151/15503194
0152/29581716

info@frutex-gmbh.de

